
Հայաստանի Հանրապետության ներքին գործերի նախարարության հանցավորության վիճակագրության և հետազոտական կենտրոնի իրավախախտումների հաշվառման  բաժնում փորձագետ ներգրավելու մասին

     1․ Ծրագրով նախատեսված աշխատանքների համառոտ նկարագիրը՝
1. իրականացնում է հանցագործությունների և դրանք կատարած անձանց, վարչական իրավախախտումների և դրանք կատարած անձանց, քրեական հետապնդման ենթարկված և դատապարտված անձանց միասնական հանրապետական հաշվառումների վարման աշխատանքներ․
2. իրականացնում է հաշվառման ենթակա տվյալների ընդունման, գրանցման, համակարգման, սկզբնական դասակարգման և անհրաժեշտության դեպքում համապատասխան տեղեկատվական համակարգերում ոչ թվային եղանակով ստացված տեղեկատվության մուտքագրման աշխատանքներ․
3. իրականացնում է հաշվառման ներկայացված տվյալների իսկության, ամբողջականության ու սահմանված ձևաչափերին և կարգին համապատասխանության նկատմամբ հսկողության իրականացման աշխատանքներ․
4. իրականացնում է պարբերական վիճակագրական հաշվետվությունների, տեղեկատվական բնույթի փաստաթղթերի, ամփոփ տեղեկանքների և թեմատիկ վիճակագրական ժողովածուների կազմումը ու դրանց տրամադրումը Ներքին գործերի նախարարության և Ոստիկանության ստորաբաժանումներին․ 
5. իրականացնում է վիճակագրության և հաշվառված այլ տվյալների շարունակական, դինամիկ ու բազմաստիճան քրեաբանական վերլուծություններ՝ կիրառելով վերլուծական և արհեստական բանականության գործիքներ, ինչպես նաև ըստ անհրաժեշտության կամ առաջարկությունների հիման վրա թիրախային և թեմատիկ վերլուծություններ՝ հաշվի առնելով տարածքային, ժամանակային, ռիսկային խմբերի, հանցատեսակների և այլ համապատասխան դասակարգումները, ներառյալ՝ հանցավորության միտումների վերլուծությունը, ինչպես նաև հանցագործությունների աշխարհագրական քարտեզավորումն ու բարձր ռիսկայնության գոտիների հայտնաբերումը․
6. կազմակերպում ու իրականացնում է քրեաբանական, սոցիոլոգիական, վիճակագրական և միջդիսցիպլինար հետազոտություններ՝ կիրառելով քանակական և որակական հետազոտական մեթոդաբանություններ, ինչպես նաև գիտական ուսումնասիրությունների համար սահմանված այլ ընդունված մեթոդներ.
7. իրականացնում է հանցավորության կառուցվածքի, շարժընթացի, միտումների, տարածքային բաշխման, օրինաչափությունների, պատճառների, պայմանների ու նպաստող գործոնների ուսումնասիրությունը.


8. իրականացնում է հանցավորության կանխարգելման և դրա դեմ պայքարի ոլորտում իրականացվող ծրագրերի և միջոցառումների ուսումնասիրումը, դրանց արդյունավետության գնահատումը ու բարելավման նպատակով առաջարկությունների ներկայացումը.
9. իրականացնում է հանցավորության վերաբերյալ կարճաժամկետ, միջնաժամկետ և երկարաժամկետ կանխատեսումներ։

[bookmark: _GoBack]2․ Փորձագետ ներգրավելու ժամկետն է՝ մինչև 6 (վեց)  ամիս:
     3․ Փորձագետի աշխատավարձը կազմում է՝ 322 816 (երեք հարյուր քսաներկու հազար ութ հարյուր տասնվեց) ՀՀ դրամ (ներառյալ հարկերը)։
    4․ Փորձագետին ներկայացվող պահանջներն են՝
1. բարձրագույն կրթություն.
1.   հայերենի իմացություն․ 
1. Հանրային ծառայության առնվազն երկու տարվա ստաժ կամ երեք տարվա  մասնագիտական աշխատանքային ստաժ կամ իրավունքի կամ տնտեսագիտության կամ մաթեմատիկայի բնագավառում՝ վիճակագրի կամ համակարգչային համակարգերի մշակման և վերլուծության բնագավառում` երեք տարվա աշխատանքային ստաժ․
1. համապատասխան ոլորտի իրավական ակտերի իմացություն և անհրաժեշտ տեղեկատվության տիրապետում․
1.    համակարգչով և ժամանակակից այլ տեխնիկական միջոցներով աշխատելու ունակություն:
5․ Դիմումների ընդունման վերջին ժամկետն է 2026թ. փետրվարի 04-ը ներառյալ:
6․ Աշխատավայրը` 
     ՀՀ  ք․ Երևան, Նալբանդյան 130։
         7. Չի թույլատրվում հավակնորդի հետ պայմանագիր կնքել, եթե տվյալ անձը պաշտոնից ազատվել կամ տվյալ անձի ծառայությունը վերջին մեկ տարվա ընթացքում դադարեցվել է կարագապահական տույժ կիրառելու, օրենքով սահմանված փորձաշրջանը չանցնելու, օրենքի խախտմամբ պաշտոնի նշանակվելու, «Հանրային ծառայության մասին» ՀՀ օրենքով սահմանված անհամատեղելիության պահանջները չպահպանելու, Հայաստանի Հանրապետության քաղաքացիությունը դադարեցնելու, ուժի մեջ մտած՝ նրա նկատմամբ կայացված մեղադրական դատավճռի դեպքերում, բացառությամբ այն դեպքերի, երբ նշանակվել է տուգանք, ինչպես նաև երկու տարի անընդմեջ իր մեղքով վերապատրաստման անհատական ծրագրով հաստատված կրեդիտները չստանալու դեպքում։



8․ Ընտրություն կատարելու եղանակը`
Դիմում ներկայացրած քաղաքացիների փաստաթղթերի և ինքնակենսագրականների ուսումնասիրություն։
9․ Դիմող քաղաքացիները պետք է ներկայացնեն հետևյալ փաստաթղթերը.
· Դիմում Նախարարության գլխավոր քարտուղարի անունով (դիմումի ձևը կցվում է),
· Հայտարարություն (ձևը կցվում է) Հայաստանի Հանրապետության կառավարության 02.08.2018թ. N 878-Ն որոշմամբ հաստատված կարգի 13-րդ կետով նախատեսված սահմանափակումների բացակայության մասին․
· տվյալ պաշտոնը զբաղեցնելու համար մասնագիտական գիտելիքների և աշխատանքային ունակությունների տիրապետման տեսանկյունից ներկայացվող պահանջների բավարարումը հավաստող փաստաթղթերի` դիպլոմի/ների), վկայական/ների), աշխատանքային գրքույկի (վերջինիս բացակայության դեպքում անհրաժեշտ է ներկայացնել տեղեկանք/ներ համապատասխան մարմնից/ներից) պատճենները բնօրինակների հետ միասին, հայերեն ինքնակենսագրական (CV)․
· արական սեռի անձինք` նաև զինվորական գրքույկի կամ դրան փոխարինող ժամանակավոր զորակոչային տեղամասից կցագրման վկայականի պատճենները` բնօրինակի հետ միասին, կամ համապատասխան տեղեկանք․
· մեկ գունավոր լուսանկար 3X4 սմ չափի․
· անձնագրի կամ նույնականացման քարտի պատճենը։
10․ Քաղաքացին փաստաթղթերը ներկայացնում է անձամբ կամ էլեկտրոնային փոստի միջոցով։
11․ Փաստաթղթերն (անձամբ ներկայացնելու դեպքում) ընդունվում են ամեն օր` ժամը    09.30-12.30-ը, 14։30-17։00   (բացի շաբաթ և կիրակի օրերից)։
   Լրացուցիչ տեղեկությունների համար դիմել Հայաստանի Հանրապետության ներքին գործերի նախարարություն (ք. Երևան, Նալբանդյան 130, 3-րդ հարկ, 310 սենյակ, հեռ.` 010-59-64-81, էլեկտրոնային փոստի հասցեն` hrmd@mia.gov.am):
